
Дапамажыце 
выратаваць 
Зьмітра Дашкевіча
 
Малады Фронт про сіць піса-

ць адміністрацыі горацкай ка-
лоніі №9, дзе Дашкевіч цяпер 
знаходзіц ца, тэлефанаваць  ім, 
і прасіць пакінуць у спакоі ма-
ладога чалавека. Нагадаем, што 
сваё 30-годдзе Зьміцер Даш-
кевіч сустрэў у карцары. На дум-
ку кіраўніцтва Маладога Фрон-
ту, яго безпадстаўна калечаць.  
Як паведа мляе прэс-служба ар-
ганізацыі, Зьміцер адмовіўся 
ад падпісань ня ўсіх папераў, 
якія вялі б да прызнаньня яго-
най віны. І, магчыма, як вынік – 
помста. 

Вядома, што Зьміцер Даш-
кевіч ня першы раз ужо зьмеш-
чаны ў штрафны ізалятар. Літа-
ральна  адразу па прыезь дзе ў го-
рацкую калонію ён стаў "злосным 
парушальнікам рэжыму". Магчы-
масьць карыстаньня грашовымі 
сродкамі скарацілі яму з 210 да 
35 тысячаў штомесяц.

– На вялікі жаль, мы фактыч-
на нічога не ведаем пра Зьмітра: 
лісты не даходзяць, адваката вы-
ганяюць вонкі. Мы пішам дзясят-
кі скаргаў. Але я не ўпэўнена, што 
адміністрацыі калоніі дадзены за-
гад настолькі жорстка рэпрэса-
ваць Зьмітра. Адміністрацыя ка-
лоніі мусіць адчуваць да сітуацыі 
пільную ўвагу ня толькі беларускіх 
грамадзянаў, але і палітыкаў, дзея-
чоў культуры, міжнароднай супо-
льнасьці, правааба рончых аргані-
зацыяў і г.д. Мы мусім паказаць ім, 
што іх дзеяньні ня маюць і ніколі 
ня будуць мець ананімны харак-
тар. Яны панясуць адказнасьць за 
ўсё, што адбываецца з дарагімі нам 
людзьмі на тэрыторыі іх турмы, – 
адзначыла Наста Палажанка.

Лісты кіраўніцтву горацкай 
калоніі просяць дасылаць па ад-
расе: Магілёўская вобл. г. Горкі, 
вул Дабралюбава 16, ВК-9. 213 
410, Кавалёву А.М.

Тэлефанаваць: Тэл.: (802233) 
52361, (802233) 52363.

30 ліпеня на свабоду выйшлі арыштаваныя ўдзельнікі маўклівай ак-
цыі 20 ліпеня. Сярод вызваленых была маці палітвязьня Мікіты Ліхавіда 
Алена. Яна адседзела 10 сутак. Апошнія трое – у карцары. Адміністрацыя 
Акрэсь ціна такім чынам пакарала жанчыну за патрабаваньні праветрыць 
камеру. Яе затрымалі 20 ліпеня ў цэнтры Менску неўстаноўленыя асобы ў 
цывільным. 21 ліпеня ў парушэньне ўсіх прававых нормаў асудзілі ў судзе 
Цэнтральнага раёну Менску на 10 сутак адміністрацыйнага арышту. Суд-
дзя Вайцяховіч палічыла довады шасьцёх здаравенных бугаёў, якія "ад-
важна" захапілі адну жанчыну, пераканаўчымі. Мала для нашай улады ме-
сяцамі трымаць у карцары яе сына Мікіту Ліхавіда, трэба яшчэ здушыць 
волю яго родных, прадэманстраваць сілу, ізаляваць ад грамадзтва. Варта 
адзначыць, што цягам апошняга месяца затрымалі і асудзілі Марыну Ло-
баву, маці палітвязь ня Эдуарда Лобава, Тацяну Севярынец, маці апазіцый-
нага палітыка Паўла Севярынца.

Трое сутак у карцары...
Алену ЛІХАВІД сустракалі сябры...

Затрыманьне Алены ЛІХАВІД.

У Беларускім Доме правоў ча-
лавека ў Вільні 25 ліпеня і  3 жніў
ня прайшла серыя прэзентацыяў 
дакументальнага фільму "Прычы-
на сьмерці – прочырк" пра прабле-
му сьмяротнага пакараньня ў Бе-
ларусі. Падчас прэзентацыяў пра-
ходзілі дыскусіі, дзе стваральнікі 
фільму і праваабаронцы абмер-
кавалі з гасьцямі пытаньне сьмя-
ротнага пакараньня. 

Стужку пад назвай "Прычына 
сьмерці – прочырк", адмысло-
ва створаную ў межах кампа
ніі "Праваабаронцы супраць 
сьмя ротнага пакараньня",  зьняў 
рэжысёр Віктар Трацякоў па 
сцэнары Паліны Сьцепаненкі. 
Паводле меркаваньня аўтараў 
філь му, сьмяротнае пакараньне 
ў Беларусі – сапраўдная таям-
ніца: родным асуджаных не па-
ведамляюць дату выкананьня 
прысуду, не выдаюць цела па-
каранага і нават ня кажуць, дзе 
чалавек, пакараны сьмерцю, 
знайшоў свой апошні прытулак. 
Больш за тое, у  пасьведчаньні 
пра сьмерць у графе "прычына 
сьмерці" ставіцца прочырк, што 
і тлумачыць назву фільму.

Аўтары фільму зьвярнулі ўва-
гу гледачоў на пакуты сваякоў 
тых, хто быў асуджаны на сьмя
ротнае пакараньне. Гераіняй 
філь му стала маці Андрэя Жука, 
расстралянага ў сакавіку 2010 
году. Сьвятлана Жук даведалася 
пра сьмерць сына, калі прывез-
ла яму чарговую перадачу. Яе не 
прынялі, а ахоўнік толькі сказаў: 
"Не шукайце яго нідзе. Адбыў па 

Пра гэта Арганізацыя Аб'яднаных Нацыяў 
афіцыйна заявіла 27 ліпеня. Беларусь парушыла 
міжнародныя абавязальніцтвы, прывёўшы ў выка-
наньне сьмяротныя прысуды па дзьвюх справах, 
якія знаходзяцца на разглядзе Камітэту ААН па пра-
вах чалавека. Сябры Камітэту прасілі беларускія 
ўлады дачакацца вынікаў разгляду гэтых справаў. 
Аднак гэтая просьба засталася без увагі. 

У Камітэт ААН паступілі скаргі аб тым, што Ан-
дрэй Бурдыка і Алег Грышкаўцоў, асуджаныя да 
сьмя ротнага пакараньня ў Беларусі, нібыта пад-
вяргаліся катаваньням падчас рассьледаваньня 
справаў, і што судовыя працэсы над імі не былі 
справядлівымі. 

Дакладная дата выкананьня прысудаў Камітэту 
невядомая, але мяркуецца, што гэта адбылося ў 
перыяд паміж 13 і 19 ліпеня 2011 году. 

21 ліпеня Камітэт накіраваў ліст Пастаяннаму 
прадстаўніцтву Рэспублікі Беларусь пры аддзялень ні 
ААН у Жэневе, у якім выказаў занепакоенасьць на-
конт пакараньня Андрэя Бурдыкі і Алега Грышкаўцо-

месцы выкананьня прысуду". Так 
Сьвятлана Жук зразумела, што 
сына ўжо расстралялі. 

"Сьвятар правёў адпяваньне і 
сказаў, каб мы пахавалі яго рэчы 
ў магілу кагосьці з блізкіх і пасы-
палі яе сьвянцонай зямлёй. Мы 
так і зрабілі", – распавядае, пла-
чучы, Сьвятлана Жук. 

"Фільм створаны для таго, каб 
праінфармаваць як мага больш  
людзей, каб паўплываць на гра-
мадзкае меркаваньне ў гэтым 
пытаньні і каб даносіць альтэр-
натыўную думку, таму што дзяр-
жава да гэтага пытаньня ставіцца 
вельмі аднабока. Прадстаўнікі 
дзяржавы кажуць толькі пра эмо-
цыі ахвяраў, а пра эмоцыі свая-
коў асуджаных ня кажа ніхто. І 
кожны раз, калі мы ладзім прэ-
зентацыю, адбываецца яшчэ і 
дыскусія, дзе людзі выказваюц
ца па праблеме сьмяротнага па-
караньня. І гэта вельмі важна, 
што гэтае пытаньне абмяркоўва-
ецца," – распавёў адзін са ства-
ральнікаў стужкі праваабаронца 
Андрэй Палуда падчас адной з 
прэзентацыяў.

На прэзентацыі прысутні-
чалі запрошаныя госьці з Ук-
раіны, Беларусі і Літвы, а такса-
ма ўдзель нікі Летняй школы па 
правах чалавека, якую праваа-
барончы цэнтр "Вясна" сумесна 
з Домам правоў чалавека лад-
зяць ужо некалькі гадоў запар. 
Падчас прэзентацыі была аргані-
заваная дыскусія, дзе эксперты 
ды навучэнцы школы, а таксама 
іншыя ўдзель нікі мерапрыемства 

змаглі абмеркаваць неадназнач-
нае, але важнае пытаньне сьмя-
ротнага пакараньня ў Беларусі.

"Шмат хто лічыць, што гэта 
яго не датычыцца. Але, уліч-
ваючы сёньняшнюю судовую 
сістэму Беларусі, кожны з нас 
можа стаць "прочыркам", – такімі 
словамі скончыў прэзентацыю 
каардынатар кампаніі "Права-
абаронцы супраць сьмяротна-
га пакараньня" Андрэй Палуда.

Беларусь – адзіная краіна 
ў Еўропе, дзе дагэтуль існуе 
і прыводзіцца ў выкананьне 
сьмя ротнае пакараньне. З гэтай 
прычыны Беларусь ня можа 
стаць  краінайудзельніцай Рады 
Еўропы. 

Кампанія "Праваабаронцы 
супраць сьмяротнага пакарань
ня" мае на мэце спыненьне 
сьмя ротнай кары ў краіне і да-
лучэньне Беларусі да агульна
еўрапейскіх каштоўнасьцяў. 
Прадстаўнікі праваабарончай 
супольнасьці краіны закліка-
юць усіх, каму не абыякавае 
гэтае пытаньне, далучацца да 
адмысловай петыцыі, якую яны 
падрыхтавалі. Да кампаніі шля-
хам падпісаньня петыцыі да-
лучылася такія вядомыя асобы, 
як Лявон Вольскі, Стынг, Зінаіда 
Бандарэнка, Мечыслаў Грыб, 
Адам Глобус, айцец Аляксандр  
Надсан і іншыя. Ініцыятары кам-
паніі спадзяюцца, што ўлады 
 Беларусі пяройдуць да рашучых 
дзеяньняў, накіраваных на спы-
неньне выкананьня сьмяротных 
прысудаў.

Кожны з нас можа стаць "прочыркам"
Фільм "Прычына сьмерці – прочырк" прэзентаваны ў Доме правоў чалавека

Беларусь парушыла міжнародныя абавязальніцтвы
ва і папрасіў даць тлумачэньні на гэты конт. Аднак 
пакуль ніякага адказу не паступіла. 

Старшыня Камітэту Зонке Занэле Маёдзіна за-
явіў, што просьба да Менску пра забесьпячэньне 
часовых мераў абароны была накіраваная з тым, 
каб не дапусьціць непапраўнай памылкі ў дачы-
неньні да асобаў, якія сьцьвярджаюць, што іх пра-
вы былі парушаныя. Праігнараваўшы гэтую прось
бу, Беларусь тым самым парушыла свае абавяза-
льніцтвы ў рамках Факультатыўнага пратаколу да 
Міжнароднага пакту аб грамадзянскіх і палітыч-
ных правах. 

Гэта ўжо другі выпадак за апошнія два гады, 
калі Беларусь прывяла ў выкананьне сьмяротныя 
прысуды ў дачыненьні да асобаў, чые скаргі разгля-
дае ААН. Беларусь застаецца адзінай еўрапей скай 
краінай, у якой выносяцца і выконваюцца сьмя
ротныя прысуды. Мараторый на сьмяротную кару 
– адна з асноўных умоваў вяртаньня беларускаму 
парламенту статусу сьпецыяльнага за прошанага 
Парламенцкай асамблеі Рады Еўропы.

 Асуджаных прызналі вінава-
тымі ў забойстве трох чалавек у 
кватэры шматпавярховага дому 
ў кастрычніку мінулага году. Гэта 
быў першы расстрэльны прысуд 
Гарадзенскага аблсуда за апош-
нія дзе сяць гадоў. Пасьля яго вы-
нясеньня асуджаныя Андрэй Бур-
дыка і Алег Грышкаўцоў напісалі 
прашэньне аб памілаваньні на імя 
прэзідэнта, але атрымалі адмову. 
Як і ў выпадку з расстралянымі ў 
мінулым годзе Андрэем Жуком 
і Васілём Юзэпчуком, прысуды 
былі прыведзеныя ў выкананьне, 
нягледзячы на тое, што абодва 
асуджаныя зьвярнуліся ў Камітэт 
ААН па правах чалавека і былі 
пачатыя адпаведныя працэдуры.

 – Згодна з гэтымі працэду-
рамі, Беларусь не павінна была 
прыводзіць прысуд у выкананьне, 
– адзначае намесьнік старшыні 
Праваабарончага цэнтру "Вясна" 
Валянцін Стэфановіч. – Але на-

шая краіна, як я разумею, у чарго-
вы раз грэбуе абавязальніцтвамі, 
якія яна ўзяла перад ААН.

Калі ў сакавіку мінулага году 
былі расстраляныя 25гадовы 
Андрэй Жук і 30гадовы Васіль 
Юзэпчук, Камітэт ААН па правах 
чалавека ў сьпецыяльнай заяве 
выказаў абурэньне ў сувязі з па-
караньнем сьмерцю двух чалавек, 
чые скаргі знаходзіліся на разгля-
дзе Камітэту.

Міністр унутраных справаў Бе-
ларусі Анатоль Куляшоў, закра-
наючы афіцыйны запыт Камітэту 
ААН па правах чалавека па гэтым 
пытаньні, адзначыў, што "жыве не 
па законах ААН". "Я жыву па за-
конах сваёй краіны. Наша закана-
даўства зьяўляецца прыярытэт-
ным для нас", – падкрэсьліў Ана-
толь Куляшоў. "Калі мы ўсе гэтыя 
запыты абмяркуем, разгледзім, 
то тады мы іх будзем выконваць. 
Сёньня мы жывем у рамках свай-

го заканадаўства, а не па прыў-
несеных звонку нормах", – зая
віў міністр.

– У такім выпадку Беларусі 
трэба выходзіць з ААН і далей 
жыць па сваіх нацыянальных за-
конах, – лічыць Валянцін Стэфа-
новіч. – Я не разумею, які сэнс 
быў у ратыфікацыі Пакту аб гра-
мадзянскіх і палітычных правах 
і іншых дакументаў па лініі аба-
роны правоў чалавека ААН, калі 
іх не выконваць?

Палітолаг Юры Чавусаў пад
крэсь лівае, што Беларусь зьяў
ляец ца адзінай дзяржавай ня 
толь кі на тэрыторыі Еўропы, але 
і на постсавецкай прасторы, дзе 
сьмя ротнае пакараньне не адме-
ненае. Аднак лічыць, што ў дадзе
ным выпадку рэзананс будзе менш 
гучным, чым у мінулым годзе, калі 
расстралялі Жука і Юзэпчука.

– У мінулым годзе актуальным 
пы таньнем была лібералізацыя 
беларускага рэжыму і прывя
дзеньне ў выкананьне сьмярот-
нага прысуду стала дэманстра-
тыўным адыходам ад заяўле-
нага курсу, – адзначае эксперт. 
– Пась ля 19 сьнежня 2010 году 
ад беларускіх уладаў ужо ніхто 
не чакае ніякіх саступак нават у 
пытаньні сьмяротнай кары.

Валянцін СТЭФАНОВІЧ: 

"Беларусі трэба выходзіць з ААН 
і жыць па нацыянальных законах"

Вярхоўная прадстаўніца Еўра-
зьвязу ў пытаньнях замежнай па-
літыкі і палітыкі бясьпекі Кэтрын 
Эштан рашуча асудзіла апошнія 
пакараньні сьмерцю ў Беларусі.

"Я ведаю пра жахлівыя злачын-
ствы, учыненыя гэтымі двума 
людзь мі, і мае думкі – з ахвярамі і 
іх сем’ямі, – заявіла Эштан. – Тым 
ня менш Еўрапейскі зьвяз не пры-
мае кары сьмерцю ні пры якіх аб-
ставінах і заклікае Беларусь да-
лучыцца да глабальнага мара-
торыю ў якась ці першага кроку ў 
кірунку да яе поўнай адмены".

Выкананьне двух сьмярот-
ных прысудаў у Беларусі асудзіў 
таксама дакладчык Парламенцкай 
асамблеі Рады Еўропы (ПАРЕ) па 
Беларусі Андрэс Хэркель. У сваёй 
заяве ён ізноў нагадаў, што асам-
блея не прымае сьмяротнага пака-
раньня ні пры якіх абставінах. 

"З вялікім жалем я даведаў-
ся пра зьдзейсьненыя пакараньні 

сьмерцю ў Беларусі – краіне, якую 
я хацеў бы наблізіць да сям'і Рады 
Еўропы", – сказаў Хэркель. "Бе-
ларускія ўлады павінны спыніць 
выкарыстаньне сьмяротнай кары 
для ўсіх злачынстваў і неадклад-
на ўвесьці мараторый, каб выра-
таваць жыцьці тых, хто чакае вы-
кананьня прысуду", – падкрэсьліў 
дакладчык ПАРЕ.

Хэркель назваў недапушчаль
ным той факт, што сваякам зьняво-
леных не паведамляюць пра дату 
пакараньня. 

"Міжнародная амністыя" такса-
ма асудзіла чарговае выкананьне 
сьмяротных прысудаў у Беларусі.

"Нядаўняе пакараньне белару-
са, асуджанага за разбойны напад 
і забойства, ніяк не садзейнічае 
правасуддзю", – заявіла эксперт 
"Міжнароднай амністыі" па Бела-
русі Хізэр Макгіл.

"Дакладная дата пакараньня 
28гадовага Андрэя Бурдыкі невя-

домая. Хаця гэты чалавек учыніў 
жудасныя злачынствы, ён не па-
вінен быў быць пакараны сьмер-
цю. Разам з Бурдыкам мог быць 
пакараны сьмерцю і Грышкаўцоў", 
– адзначыла Макгіл. "Мы спачува-
ем сем'ям загінулых падчас абра-
баваньня ў 2009 годзе, але новыя 
сьмерці не выпраўляюць гэтую па-
мылку. Пазбаўленьне дзяржавай 
жыцьця не зьяўляецца адэкват-
ным адказам на праблему гвал-
тоўных злачынстваў у грамадзтве".

Паводле "Міжнароднай амніс
тыі", практыка сьмяротнага пака-
раньня ў Беларусі "ўзмацняецца 
недасканалай сістэмай крыміналь
най юстыцыі, якая прымяняе сьмя
ротную кару такім чынам, што 
гэта парушае міжнароднае права 
і стандарты".

"Існуюць пераканаўчыя до-
казы таго, што для "прызнаньняў" 
выкарыстоўваюцца катаваньні і 
жорсткае абыходжаньне", – га-
ворыцца ў заяве.

Міжнародная супольнасьць асуджае пакараньне сьмецю

У Беларусі прыведзены ў выкананьне чарговы 
сьмяротны прысуд: расстраляныя жыхары Гародні, 
якія год таму былі асуджаныя да вышэйшай меры 
пакараньня. Чаму Беларусь па-ранейшаму 
застаецца адзінай краінай у Еўропе, дзе працягваюць 
караць сьмерцю людзей, і якой будзе рэакцыя Еўропы? 
З такім пытаньнем інтэрнэт-выданьне 
"Заўтра тваёй краіны" зьвярнулася да экспертаў.

3 ліпеня. Затрыманьне

У гэты дзень адбылася самая 
масавая акцыя ў Магілёве пачына-
ючы з 1996 году. У шэсьці па цэн-
тральнай пешаходнай вуліцы Ле-
нінскай прыняло ўдзел каля 1000 
чалавек. Удзельнікі "маўклівай ак-
цыі" ішлі і пляскалі ў ладкі.

Барыс Бухель знаходзіўся ад 
калоны на адлегласьці 5070 ме-
траў і назіраў за яе ўдзельнікамі. 
Акрамя гэтага ён рабіў фотаздымкі 
на свой мабільны тэлефон.

"Я быў затрыманы супрацоў
нікам сьпецназу ў цывільным. Ён 
падыйшоў да мяне і спытаў, што я 
фатаграфую, і загадаў мне спыніць 
фотасесію. Я сказаў, што маю на 
гэта права, і адмовіўся выканаць 
ягонае патрабаваньне. Тады ён 
прапанаваў мне прайсьці з ім да 
"ПАЗіку". Дзейнічаў ён карэктна, 
без прымяненьня грубай сілы", – 
кажа правааабаронца.

Барыс Бухель адзначае, што 
калі ён быў у аўтобусе, у яго пача-
лі пытаць, што ён фатаграфаваў? 
Потым сьпецназаўцы ўзялі ў яго 
мабільны тэлефон і выдалілі ўсе 
фотаздымкі.

"Выдаліўшы мае фотаздымкі, 
мяне пазбавілі доказаў таго, што я 
не ўдзельнічаў у шэсьці калоны", – 
адзначае праваабаронца.

Ленінскі РАУС

Пасьля затрыманьня Барыса 
Бухеля пратрымалі больш за тры 
гадзіны. У суме аказалася каля 7,5 
гадзінаў. Гэта зьяўляецца грубым 
парушэньнем закону. Большую 
частку часу яму давялося пра
весьці ў аўтобусе з іншымі затры-
манымі. Іх аказалася 12 чалавек.

За кожным затрыманым на-
зіралі міліцыянты. Не давалі маг
чымась ці карыстацца мабільнымі 
тэлефонамі. Сярод затрыманых 
было некалькі выпадковых лю
дзей, якія папросту праходзілі по-
бач і сталі сьведкамі і адначасова 
ўдзельнікамі "маўклівай акцыі". "У 
аўтобусе сьпецназаўцы папыталі 
нас, хто такі Асіпцоў і хто такі Бу-
хель. Потым адзін з іх паказаў за

Барыс БУХЕЛЬ: 

Мае сем сутак у ІЧУ
Праваабаронца падчас адбываньня адміністрацыйнага 
арышту ў магілёўскім ізалятары часовага 
ўтрыманьня напісаў чатыры скаргі. Пры гэтым 
ён спісаў дзьве асадкі. Барыс Бухель адзначае, што 
ўпершыню больш чым за 20 гадоў уласнай 
праваабарончай практыкі яму давялося пабываць 
у ізалятары, хаця дагэтуль ён ужо шмат разоў 
затрымліваўся супрацоўнікамі міліцыі...

гружаны на яго мабільным тэлефо-
не сайт "Хартыі97", дзе ўжо зья-
вілася інфармацыя пра тое, што 
іх затрымалі".

"У гадзіну ночы мяне павя-
лі на допыт. Мне патрапіўся ма-
лады непісьменны лейтэнант, 
які нарабіў шмат памылак. Мяне 
адпусьцілі з РАУС толькі каля 
трэцяй гадзіны ночы, – кажа пра-
ваабаронца. – Перад тым, як да-
пытваць затрыманых, адзін з 
афіцэраў перапісаў ва ўсіх прозь
вішчы і месцы працы. Пасьля ён 
сабраў усіх сьпец назаўцаў у су-
седнім пакоі і праз зачыненыя 
дзьверы я чуў, як ён разьмяр-
коўваў сярод міліцыянтаў, хто су-
праць каго будзе даваць  хлусь
лівыя паказаньні ў судзе".

"Мне патрапіўся той сьпецназа-
вец, які сустракаў мяне каля аўто-
бусу, а ня той, што мяне за трым
ліваў. У судзе ён ня здолеў даклад-
на назваць месца, дзе мяне затры-
малі. Кіраўнік сьпецназу, які мяне 
затрымліваў, пасьля шматразо-
вых просьбаў назвацца, назваўся 
Івановым Іванам Іванавічам. Апе-
ратар, які здымаў мяне на відэа, 
назваўся Сяргеевым Сяргеем Сяр-
геевічам", – працягвае сп. Бухель.

"Я думаў, што мяне пасадзяць 
адразу ў ізалятар, бо міліцыянт, 
што сядзеў перада мною, сказаў, 
каб я дастаў усе асабістыя рэчы 
з кішэняў, і пачаў іх перапісваць, 
заносячы іх у пратакол вобшуку. А 
потым ён нечакана мяне адпусьціў. 
У той дзень у ізалятар садзілі тых, 
хто не падпарадкоўваўся патраба-
ваньням супрацоўнікаў міліцыі. Ас-
татніх, пасьля складаньня пратако-
лаў, выпускалі на волю", – адзна-
чае праваабаронца.

Затрыманьне без позвы

"Пасьля таго, як мяне затрыма-
лі і склалі пратакол, мне было ціка-
ва ведаць, калі суд пачне разгля-
даць маю справу. З гэтай нагоды я 
кожны дзень хадзіў у Ленінскі раён-
ны суд і пытаўся, калі гэта адбу
дзецца. 6 ліпеня ў 1700 у чарго-
вы раз я наведаў гэты будынак і за-
пытаў, ці прыбыла мая адміністра-

цыйная справа у канцылярыю. Я 
хацеў, каб супрацоўніцы запісалі 
мой мабільны тэлефон і патэле-
фанавалі, калі будзе гатовая поз-
ва, каб яе не высылалі па пошце. 
Адна з супрацоўніцаў зьдзіўлена 
запытала: а чаго вы вырашылі, 
што вам будзе выпісаная позва?", 
– кажа сп. Бухель.

Пасьля таго, як ён выйшаў з 
суда, яму пачалі паступаць зван-
кі. Міліцыянты пачалі вылоўліваць 
затрыманых і выпушчаных на волю 
3 ліпеня ўдзельнікаў "маўклівай 
акцыі". Першым патэлефанаваў 
Аляксандр Сімановіч, які сказаў, 
што да яго прыйшлі міліцыянты. 
Потым забралі журналіста Алеся 
Асіпцова. Нумар рэдактара "Та-
лакі" аказаўся недаступным. У іза-
лятары Бухелю сказалі, што ён ужо 
знаходзіцца ў іх.

Дагэтуль невядома, чаму не 
былі выпісаныя позвы, а людзей 
затрымлівалі вось такім чынам. У 
пракуратуры, куды Барыс Бухель 
падаў з гэтай нагоды скаргу, такса-
ма былі зьдзіўленыя гэтым выпад-
кам, бо па законе позвы неабход-
на высылаць.

"7 ліпеня зранку я пайшоў у суд. 
Пры гэтым я сабраў сабе торбач
ку, на той выпадак, калі суд нада 
мною адбудзецца хутка і мяне па-
садзяць "на суткі". У судзе мяне 
ўжо чакалі два лейтэнанты, якія 
адвезьлі мяне ў Ленінскі РАУС, дзе 
на мяне склалі пратакол аб затры-
маньні. Пасьля гэтага мяне адвезь
лі ў ізалятар, дзе мяне пратрымалі 
суткі. За гэтыя суткі нас так ні разу 
і не пакармілі. Елі толькі тое, што 
было з сабою", – расказвае пра-
ваабаронца.

У судзе Ленінскага раёну

Фактычна суд над Барысам 
Бухелем цягнуўся ад 900 да са-
мага вечару. У ізалятар яго даста-
вілі толькі а шостай гадзіне. Су дзіў 
яго суддзя Станіслаў Шандаровіч. 
Ён разам са старшынёй суда спа-

Барыс БУХЕЛЬ.

Пра чарговы такі выпадак пра-
ваабаронцам паведаміў Уладзімір 
Марозаў. Ён зьвяртаўся да праку-
рора г. Менску з просьбай прыцяг-
нуць да адказнасьці супрацоўнікаў 
міліцыі, што душылі яго да страты 
прытомнасьці 6 ліпеня ля будынку 
Нацыянальнай бібліятэкі. 

Створаная супрацоўнікамі  мі
ліцыі сітуацыя пагражала жыць
цю чалавека. Нагадаем, што адзін  
з людзей у цывільным, якія з ужы
ваньнем грубай сілы спрабава-
лі зацягнуць Уладзіміра Юр’евіча 
ў аўтобус без нумарных знакаў, 
скарыстаў удушлівы прыём, пась
ля чаго хворы чалавек страціў пры-
томнасьць. Пры гэтым хапуны, 
якія назваліся супрацоўнікамі ор-
ганаў унутраных справаў, ня толь
кі не выклікалі "Хуткую дапамо-
гу", але і перашкаджалі выкліку, 
затрымліваючы людзей, якія спра-
бавалі патэлефанаваць.

дарыняй Кужалевай зрабіў ўсё 
дзеля таго, каб не даць магчымась
ці людзям удзельнічаць у гэтых су-
дах. Гэта рабілі таксама і іншыя 
суддзі. Цяпер людзей прывозяць 
у суд і адразу судзяць.

Калі раней затрыманых пры
возілі, і было каля гадзіны часу на 
тое, каб удакладніць, дзе, хто і ў 
якім месцы будзе судзіць, то ця-
пер гэтыя моманты ўзгадняліся 
старшынёй суда з міліцыянтамі за-
гадзя па тэлефоне.

"З гэтай нагоды я падаў скар-
гу ў Галоўнае ўпраўленьне юс-
тыцыі па Магілёўскай вобласьці, 
бо суддзі рабілі ўсё, каб не даць ін-
фармацыю людзям, што прыйшлі 
пад трымаць затрыманых, і не 
дапусь ціць іх на судовыя пасе-
джаньні. Мой суд праходзіў такса-
ма са шмат лікімі парушэньнямі. Я 
дэталь на разабраў судовы працэс 
і накіраваў скаргу на судзіўшага 
мяне суддзю Станіслава Шандаро-
віча", – кажа Барыс Бухель.

На фотаздымках, якія паказва-
лі ў судзе, яго не было. Ён такса-
ма прасіў суддзю вынесьці прыват-
нае вызначэньне на адрас міліцыі 
з нагоды таго, што яго затрымалі ў 
будынку суда, і за тое, што падчас 
затрыманьня ён правёў у міліцыі 
больш за сем гадзінаў.

Гэта зрабіць суддзя адмовіўся. 
Супраць Бухеля прыйшлі даваць 
хлусь лівыя паказаньні  больш ча-
лавек, чым ён чуў першапачаткова.

"Перад суддзёй я паклаў раз-
друкоўку з сайту "Хартыя97" з 
матэрыялам аб судах у Гарод-
ні. Там суддзі адмовіліся судзіць 
 удзельнікаў "маўклівай акцыі", за-
патрабавалі відэадоказы і асуд-

зілі ў выніку толькі двух чалавек. 
Ён прачытаў гэтую раздрукоўку і 
пась ля гэтага зрабіў перапынак на 
20 хвілінаў.

Перад гэтым я таксама заявіў, 
што копія пратаколу, якую мне вы-
далі на рукі, не адпавядае арыгі-
налу і зроблена з парушэньнямі. 
Па вяртаньні суддзі ў зал судова-
га паседжаньня ён сказаў, што пра-
такол складзены з парушэньнямі і 
прыняў рашэньне адправіць яго на 
дапрацоўку.

Мяне нечакана вызваляюць. 
Я бягу даведвацца, дзе каго су
дзяць. Але праз 20 хвілінаў мяне 
вылавіў маёр Цецерукоў і адвёў 
да суддзі Шандаровіча. Той ска-
заў, што пратакол дапрацаваны і 
суд пачынаец ца наноў.

Я пайшоў за сваімі паперамі і 
папярэдзіў астатніх актывістаў аб 
тым, што суд зноўку працягваец-
ца. У перапынку ўжо я сачыў за 
сьпецназаўцамі, каб яны нікуды 
не тэлефанавалі і ім ніхто не да-
ваў нейкіх указаньняў. Калі скон-
чыўся суд і мне далі сем сутак ад-
міністрацыйнага арышту, я адразу 
запатрабаваў пастанову рашэньня 
суда. У судзе маёр Цецярукоў ска-
заў, што 7,5 гадзінаў, адседзеных 
у РАУС будуць залічаныя падчас 
адбываньня пакараньня ў ізаля-
тары", – кажа Барыс Бухель. Тым 
часам журналісту Алесю Асіпцову 
гэтыя гадзіны не былі залічаныя і 
ён будзе гэта абскарджваць.

У ізалятары

"У ізалятары я меў на руках ін-
струкцыю аб утрыманьні зьмеш-
чаных у ізалятар асобаў. Я думаў, 

што буду пісаць начальніку ізаля-
тару скаргі кожны дзень, аднак на-
раканьняў на маё ўтрыманьне ў 
гэтай установе я ня маю. Усё адпа-
вядала інструкцыям. Іншая справа, 
што самі інструкцыі трэба мяняць 
і дапрацоўваць. Да мяне ставіліся 
з павагай і заўсёды зьвярталіся да 
мяне на "Вы", – працягвае права-
абаронца.

"Цікавы выпадак адбыўся, калі 
Віктар Болдзін прынёс перадачы 
мне і журналістцы Аліне Скрабу-
новай. Ён перадаваў таксама і 
вітаміны. Гэта затрымала пера-
дачу, бо міліцыянты пайшлі па 
лекара, каб той даў дазвол. Тут 
прыйшоў нейкі адвакат і сказаў, 
што яму трэба без чаргі прайсьці, 
аднак яго прыпынілі і сказалі, што 
спачатку аформім палітычных, а 
потым будзем размаўляць з вамі.

Гэты выпадак сьведчыць пра 
тое, што нас, затрыманых падчас 
"маўклівай акцыі", міліцыянты раз-
мяжоўвалі на "палітычных" і не, – 
адзначае Барыс Бухель.

Праваабаронца апавядае, што 
харчаваньне ў ізалятары было як 
у студэнцкай сталовай.

"У абласны суд я таксама аб-
скардзіў свой прысуд. На прыкла-
дзе Аліны Скрабуновай стала 
вядома, што чалавек, які трапіў 
у ізалятар, ня можа своечасова 
абскардзіць рашэньне раённа-
га суда. Каб абскардзіць, трэба 
аплаціць дзяржаўную пошліну. А ў 
людзей не заўсёды ў турме ёсьць 
пры сабе грошы. Акрамя гэтага, 
няма магчымасьці аплаціць праз 
банк. З гэтым пытань нем мы бу
дзем разьбірацца ў бліжэйшы 
час", – падкрэсьліў Барыс Бухель.

Пракуратура адфутбольвае скаргі на міліцыянтаў
У такіх дзеяньнях міліцыянтаў, як 

адзначыў Уладзімір Марозаў у скар-
зе ў пракуратуру, бачацца прыкме-
ты складаў крымінальных злачын-
стваў, прадугледжаных артыкулам 
159 КК "Пакіданьне ў небясьпецы", 
артыкулам 425 КК "Бязьдзей насьць 
службовай асобы", артыкулам 426 
КК "Перавышэньне ўлады або 
службовых паўнамоцтваў". 

Аднак пракурорскія органы 
ўхіліліся ад прававой ацэнкі вы
кладзеных у скарзе фактаў. Спа-
дару Марозаву паведамілі, што га-
радзкая пракуратура перанакіра-
вала яго скаргу ў пракуратуру Пер-
шамайскага раёну, а адтуль яна 
патрапіла ў Першамайскае РАУС. 
Атрымліваецца, што пракуратура 
–  орган, які мае неабходныя паў-
намоцтвы для правядзеньня пра-
веркі і прыняцца адпаведных за-
хадаў – скінула скаргу пацярпела-
га на разгляд яго ж душыцелям.

Праваабаронцам неаднаразо-
ва даводзілася ўказваць на такі 
"класічны футбол" – калі пракура-
тура ігнаруе правы грамадзянаў, 
што наўпрост забаронена Законам 
"Аб зваротах грамадзянаў".

Каментуючы сітуацыю, юрыст 
ПЦ "Вясна" Валянцін Стэфано-
віч спасылаецца на арт. 9 Зако-
ну Рэспублікі Беларусь "Аб зва-
ротах грамадзянаў", згодна з якім 
"забараняецца перадаваць скар-
гі грамадзя наў у дзяржаўныя ор-
ганы, іншыя арганізацыі, дзеяньні 
(бязьдзеяньне) якіх абскарджва-
ецца". У Законе ёсьць толькі адно 
выключэньне – калі вырашэньне 
пытаньня адносіцца да выключ-
най кампетэнцыі дадзенага органу. 
Праваабаронца лічыць, што пера-
накіраваньне скаргі Ул. Марозава 
пракуратурай Першамайскага раё-
ну ў Першамайскі РАУС – грубае 
парушэньне яго законных правоў.

Міжнародная назіральная 
місія Камітэту міжнароднага 
кантролю за сітуацыяй з пра-
вамі чалавека ў Беларусі 25 лі-
пеня распаўсюдзіла заяву, пры-
сьвечаную праблеме катавань-
няў і жорсткаму абыходжаньню 
ў месцах зьняволеньня ў нашай 
краіне.

Прадстаўнікі Міжнароднай 
назі ральнай місіі выказалі глы-
бокую занепакоенасьць у сувязі з 
пагрозай жыцьцю і здароўю зьня
воленых, асуджаных па "справе 
19 сьнежня" Мікіты Ліхавіда, Ан-
дрэя Сань нікава і Зьмітра Бан-
дарэнкі. 

Прадстаўнікі місіі адзначаюць, 
што дзеяньні супрацоўнікаў ор-
ганаў выкананьня пакараньняў 
і ўмовы ўтрыманьня не адпавя-
даюць нормам, замацаваным у 
мінімальных стандартных пра-
вілах абыходжаньня са зьняво-
ленымі, адобраных рэзалюцыя-
мі ЭКАСАС ААН № 663 З (XXIV) 
ад 31 ліпеня 1957 г. і 2076 (LXH) 
ад 13 траўня 1977 г., а таксама 
парушаюць палажэньні артыку-
лу 7 "Права на гуманнае абыхо-
джаньне і павагу годнасьці, чала-
вечай асобы ў адносiнах да зьня-

воленых" "Міжнароднага пакту аб 
грамадзянскіх і палітычных пра-
вах ААН" і палажэнь ні Канвен-
цыі ААН супраць катаваньняў і 
іншых жорсткіх, бесчалавечных 
ці прыніжаючых год насьць відаў 
абыходжаньня і пакараньня, ра-
тыфікаванай Рэспублікай Бела-
русь.

Міжнародная назіральная 
місія настойвае:

1. На неадкладным расьсьле-
даваньні ўсіх паведамленьняў аб 
фактах бесчалавечнага, жорстка-
га і зьневажальнага абыходжань-
ня ў месцах пазбаўленьня волі і 
сьледчых ізалятарах, зробленых 
згаданымі зьняволенымі, іх свая-
камі і прадстаўнікамі.

2. На забесьпячэньні Зьміт
ру Бандарэнку доступу да меды
цынскай кансультацыі з ква-
ліфікаванымі ўрачамiсьпецыя-
лiстамi для максімальна даклад-
най ацэнкі стану яго здароўя і 
прызначэньня разумных тэрмі-
наў аперацыі, а таксама на пра-
дастаўленьні магчымасьці паўна-
вартаснай і кваліфікаванай пась
ляаперацыйнай рэабілітацыі ў 
рамках яго статусу.

3. На абавязковым выкана-
ньні міжнародных стандартаў 
утры маньня зьняволеных, у тым 
ліку ў дачыненьні да агульнага 
санітарнагігіенічнага стану ка-
мераў, колькасьці і памеру во-
кнаў, магчымасьці прыватна-
га ажыцьцяўленьня гігіенічных 
працэдураў (туалет, душ), яка-
сьці харчаваньня зьня воленых, 
прадастаўленьня ім пасьцель
ных прыналежнасьцяў, магчы-
масьці шпацыраў, зносінаў са 
сваякамі і атрыманьня пера-
дачаў.

4. Беларусь таксама павінна 
садзейнічаць прыняцьцю сістэм-
ных мераў па супраць дзеяньні 
катаваньням у месцах зьняво
леньня, у прыватнасьці, пад-
пісаць дадатковы пратакол да 
Канвенцыі ААН супраць ката-
ваньняў і іншых жорсткіх, бес-
чалавечных ці прыніжаючых 
год насьць відаў абыходжаньня 
і пакараньня і запытаць Камітэт 
Міністраў Рады Еўропы аб да-
лучэньні да Еўрапейскай кан-
венцыі па папярэджаньні ката-
ваньняў і бесчалавечнага або 
зьневажальнага абыходжаньня 
або пакараньня.

Пагроза жыцьцю і здароўю зьняволеных
Міжнародная назіральная місія выступіла з заявай аб катаваньнях у турмах

Каардынатар грамадзянскай 
кампаніі "Еўрапейская Беларусь",  
давераная асоба кандыдата ў 
прэзідэнты Андрэя Саньнікава 
Зьміцер Бандарэнка напярэда дні 
этапаваньня ў калонію сустрэўся 
з жонкаю. Сустрэча адбылася 18 
лі пеня ў СІЗА МУС, распавяла 
Вольга Бандарэнка. Зьміцер Бан-
дарэнка мае сур'ёзныя праблемы 
з хрыбетнікам, у яго амаль абез-
рухоўленая адна нага, тое ж па-
гражае другой, таму яго пера-
вялі ў турэмны шпіталь. Рэзкае 
пагаршэньне здароўя адбылося 
зза жахлівых умоваў утрымань-
ня ў СІЗА КДБ.

"Зьміцер распавёў, што па-
літзьняволеных спрабуюць зра-
біць інвалідамі. Задача ўладаў – 
зьнішчыць іх маральна і фізічна. 
Паводле яго словаў, упершыню 
ён прасіў аказаць яму кваліфіка-
ваную медычную дапамогу на-
прыканцы лютага яшчэ ў СІЗА 
КДБ, а першую дапамогу яму ака-
залі 22 чэрвеня ўжо ў СІЗА МУС", 
– распавяла Вольга Бандарэнка.

Яна таксама ўзгадала, што ця-
гам першых двух месяцаў Зьміцер 
мусіў "бегаць з матрацам і дзьвю-

ма торбамі па лесьвіцы падчас па
стаянных ператрусаў" і стаяць на 
рась  цяжцы па гадзіне, а то і па дзь-
ве. "Камера была без прыбіральні, і 
гэта было сапраўднае катаваньне", 
– адзначыла жонка палітвязьня.

Пасьля пераводу ў турэмны 
шпіталь палітыка зьмясьцілі ў 
камеру разам з хворымі на СНІД 
і гепатыт С, нават не папярэ
дзіўшы пра гэта і не распавёўшы 
пра захады, дзякуючы якім можна 
пазьбегчы заражэньня.

26 ліпеня Зьмітру Бандарэн-
ку ў менскім шпіталі № 5 зрабілі 
аперацыю на хрыбетніку па вы-
даленьні міжпазванковай грыжы. 
Аперацыя прайшла пасьпяхо-

ва. Жонцы палітзьняволенага 
Воль зе Бандарэнцы ўдалося па-
бачыць свайго мужа літараль
на на лічаныя хвіліны, калі яго 
прывезь лі з аперацыйнай у па-
лату: "Пасьля аперацыі мне па-
шанцавала ўбачыць яго, крык
нуць яму "Я цябе кахаю", уба-
чыць як яго пераносілі з катал-
кі. Ён быў пад наркозам, ад яко-
га чалавек траціць адчуваньне, 
але ўсё ж не сьпіць – ён мяне 
ўбачыў, а нават спрабаваў па-
вярнуцца, я крыкнула: "Ляжы
ляжы, ня трэба". Потым я па-
размаўляла з лекарам, які рабіў 
аперацыю, – было відаць,  што ён 
моц на стомлены. Ён сказаў, што 
аперацыя прайшла пасьпяхова, 
грыжа была вялікай і, верагодна, 
яна моцна дакучала, бо была яна 
там вельмі доўга. Цяпер пацыен-
ту патрэбная рэабілітацыя.

Вольга Бандарэнка з дазво-
лу кіраўніцтва сьледчага ізаля-
тару перадала мужу ў палату 
ваду, прадметы асабістай гігіе-
ны. Яна непакоіцца, што мужа 
могуць хутка перавесьці ў турэм-
ную бальніцу, і гэта негатыўна 
паўплывае на рэабілітацыю.

Палітзьняволеных спрабуюць зрабіць інвалідамі

Зьміцер БАНДАРЭНКА.

Адвакаты палітвязьняў Ірыны 
Халіп і Мікіты Ліхавіда не прай
шлі атэстацыю. Нагадаем, што 
Мінюст  ініцыяваў правядзеньне 
сёлета пазачарговай атэстацыі 
адвакатаў. Як паведаміла журна-
лістка Ірына Халіп, жонка канды-
дата ў прэзідэнты Андрэя Сань
нікава, 26 ліпеня стала вядома, 
што ейная адвакатка Ганна Бахці-
на не прайшла пераатэстацыю ў 
Мінюсце. Гэта значыць, што Бах
ціна будзе пазбаўленая ліцэнзіі на 
адвакацкую дзейнасьць.

"Старшыня атэстацыйнай 
камісіі – начальнік упраўлень-
ня юстыцыі Менгарвыканкаму 
Зелянко. На пасяджэньні камісіі 
ён заявіў, што ў Бахцінай нібыта 
былі парушэньні ў адвакацкай 
дзейнасьці. Але гэтыя словы за-
вісьлі ў паветры, таму што па-
цьвердзіць гэта не атрымала-
ся. У адваката не было ніякіх 
парушэньняў, у 2010 годзе Ба-
хціна за сваю бліскучую працу 
нават атрымала грамату Мін
юсту з фармулёўкай – "за аба-
рону правоў і свабодаў грама
дзянаў". І калі пытаньне аб па-
рушэньнях "завісла", паколькі 
ніякіх парушэнь няў ніхто ня мог 
канстатаваць, Бахцінай паста-
вілі ў віну, што яна не займала-
ся прапагандай юстыцыі, не пі-
сала артыкулы ў афіцыйныя га-
зеты і не выступала па радыё і 
тэлебачаньні.

Але справа ў тым, што з траў-
ня мінулага году па чэрвень гэта-
га Бахціна была задзейнічаная 
ў велізарным судовым працэсе, 
у якім было 40 абвінавачаных. 
Працэс доўжыўся год, і яна была 
занятая з 10 раніцы да 6 вечара 

Гэты паважаны адвакат ува-
ходзіў у склад прэзідыюма гарадз-
кой калегіі адвакатаў. Але 3 сака-
віка яго выключылі ня толькі з 
прэзідыюма, але і з калегіі. Гэта 
здарылася пасьля таго, як калегія 
атрымала адпаведнае прадпісань-
не Міністэрства юстыцыі. 

Павел Сапелка абараняў Ан-
дрэя Саньнікава, Паўла Севя-
рынца і Зьмітра Дашкевіча. Яго-
ная настойлівасьць у рамках 
гэтых справаў і выклікала гнеў 
ведамства міністра Галаванава.

Цяпер ён займацца адвакац-
кай дзейнасьцю ня можа. Згод-
на з "Законам аб адвакатуры", 
адвакацкая практыка павінна ад-
бывацца толькі ў складзе калегіі.

Доўгія гады Сапелка сумлен-
на абараняў у судах многіх паліт-
вязьняў і незалежныя выданьні. 
Яго падабароннымі былі Мікола 
Аўтуховіч і сябры арганізацыі 
назіральнікаў "Партнёрства".

Мінюст убачыў "грубыя па-
рушэньні правілаў прафесій-
най этыкі" ў дзеяньнях Сапелкі і 
шэрагу іншых адвакатаў – акурат 
тых, якія баранілі маніфестантаў 
19 сьнежня і лідараў апазіцыі. 

Вынікам астракізму сталі пра-
блемы з сэрцам. На шчасьце, ад-
ваката своечасова даставілі ў 
рэанімацыю. Цяпер ягонае зда-
роўе папраўляецца. Найгоршае, 
кажуць дактары, засталося ззаду.

кожны дзень. Паралельна яна 
знайшла час на мяне, наведва-
ла мяне пад хатнім арыштам, 
рыхтавалася да працэсу і бліску-
ча яго правяла. Бахціна не паба-
ялася брацца за маю абарону, у 
той час як двух адвакатаў, якія 
абаранялі мяне, пазбавілі ліцэн-
зіі", – распавяла Ірына Халіп.

На паседжаньні атэстацый-
най камісіі Ганна Бахціна заявіла, 
што будзе абараняць сябе і прос-
та так не здасца.

"Я зьвязваю цяперашнія пра
блемы Ганны Бахцінай з яе бліс
кучымі выступамі падчас судова-
га працэсу па маёй справе, і аса-
бліва падчас разгляду касацый-
най скаргі, калі яна не пабаяла-
ся нагадаць судовай калегіі, што 
ўсе нашыя справы рана ці позна 
будуць пераглядацца. І тыя, хто 
выносіў несправядлівыя пры-
суды, панясуць адказнасьць. Калі 
ішоў працэс, прысутныя заходнія 
дыпламаты казалі адныя словы: 
"Такога б адваката ды ў нармаль
ны суд", – заявіла Ірына Халіп.

У той жа дзень стала вядо-
ма, што атэстацыю не прайшла 
Дар'я Ліпкіна – адвакат паліт
вязьня Мікіты Ліхавіда.

Нагадаем, у лютым Мінюст 
пазбавіў ліцэнзіяў чатырох адва-
катаў Менскай гарадзкой калегіі 
адвакатаў – Алега Агеева, Таця-
ну Агееву, Уладзіміра Тоўсьціка 
і Тамару Гараеву, якія абараня-
лі фігурантаў справы аб гэтак 
званых масавых беспарадках у 
Менску 19 сьнежня. 3 сакавіка 
са складу калегіі быў выключаны 
адвакат кандыдата ў прэзідэнты 
Андрэя Саньнікава Павел Са-
пелка.

"Адстрэл" непажаданых 
адвакатаў працягваецца

Павел Сапелка 
трапіў у рэанімацыю

Пяць праваабарончых аргані-
зацыяў Беларусі зьвярнуліся да 
сьпецдакладчыка ААН у пытань
нях незалежнасьці суддзяў і ад-
вакатаў Габрыэлы Кнаўль у су-
вязі з пазбаўленьнем ліцэнзіяў 
адвакатаў, якія абаранялі фігу-
рантаў справы "19 сьнежня".

Зварот падпісалі Алена Тан-
качова (Фонд разьвіцьця права-
вых тэхналогіяў), Вольга Сма-
лянка (Цэнтр прававой транс-
фармацыі),  Раіса Міхайлоўская 
(Цэнтр па правах чалавека), Та-
цяна Равяка (Беларускі Дом пра-
воў чалавека), Алег Гулак (Бела-

Праваабаронцы просяць 
сьпецдакладчыка ААН заступіцца за адвакатаў

рускі Хельсінскі камітэт) і юрыст, 
палітолаг Юры Чавусаў.

У звароце праваабаронцы ін-
фармуюць сьпецдакладчыка аб 
пазбаўленьні адвакацкіх ліцэн-
зіяў Ганны Бахцінай, Дар'і Ліпкі-
най, Зарыны Агеевай, а таксама 
аб пачатку крымінальнай справы 
адносна Тацяны Агеевай.

Праваабаронцы выказваю-
ць занепакоенасьць сітуацыяй, 
якая склалася, а менавіта ня-
спынным ціскам на адвакацкую 
суполь насьць Беларусі, а такса-
ма фактамі запалохваньня і па-
збаўленьня адвакацкіх ліцэнзіяў, 

што ставіць пад пагрозу незалеж-
насьць адвакацкай супольнасьці 
Беларусі.

"Просім Вас адрэагаваць на 
гэтае паведамленьне ў самыя 
кароткія тэрміны і распачаць усе 
магчымыя дзеяньні ў рамках ва-
шага мандата", – гаворыцца ў 
звароце.

Ганна Бахціна, адвакат Ірыны 
Халіп, жонкі экскандыдата ў 
прэзідэнты А. Саньнікава, а такса-
ма Дар'я Ліпкіна, адвакат актывіста 
М. Ліхавіда, не прайшлі пазачар-
говую атэстацыю. Пазбаўленая 
ліцэнзіі Зарына Агеева.

Анджэй ПАчобут 
у свАім дзёньніку АПісвАе 
мехАнізм выкАрыстАньня 

ПАзАштАтных суПрАцоўнікАў 
у гАрАдзенскіх сізА...

"У Ізалятарах часовага ўтрыма-
ньня працуюць адмысловыя сту-
качы, якіх закідваюць у камеры да 
людзей, якія прадстаўляюць "апе-
ратыўную цікавасьць". Іхная зада-
ча разгаварыць чалавека, выцяг-
нуць інфармацыю, якая пась ля бу-
дзе выкарыстаная аператыўнымі 
супрацоўнікамі", – піша Пачобут. 
– "У турме пераважна "працуюць" 
тыя, хто сядзіць, выкупляючы сабе 
лепшыя адносіны з боку сьледзтва 
і меншы тэрмін пакараньня. Хаця 
ёсьць і высокакласныя сьпецыя-
лісты, якіх адмыслова закідваюць 
"пасядзець і пагутарыць".

Далей журналіст апісвае дзей-
насьць аднаго з такіх супрацоўнікаў, 
якое яму давялося паспытаць на 
ўласным досьведзе ў ІЧУ на вуліцы 
Гая ў Гародні. Справа адбывалася 
ў першыя дні пасьля арышту да 
пераводу Анджэя ў СІЗА.

"Прыводзяць мяне ў камеру 
 № 5. А там ужо чалавечак ся дзіць. 
На вока так гадоў пад 50, у чорных 
споднях і чорным світары. Кідаю 
матрац на нары і вітаюся.

– Здарова, – адказвае ён і 
адразу пытаецца – За што цябе 
затрымалі?

– За абразу Лукашэнкі, – ад-
казваю.

– А, значыцца ты БНФавец! – 
кажа, у голасе выразна адчуваец-
ца нянавісьць.

Я здзіўляюся, таму што ніколі 
палітычныя не выклікаюць ней-
кай негатыўнай рэакцыі. Але лю-
дзі, як вядома, розныя бываюць. 
Таму пакуль ніякіх падазрэньняў 
я ня маю.

– Не, – кажу, – я не БНФавец, 
– і хачу растлумачыць яму, хто я, 
але ён мяне перапыняе.

– Ты БНФавец, – кажа ён на-
хабна.

Зразумела, што ў такіх умовах 
нешта тлумачыць ня мае сэнсу, 

Анджэй ПАЧОБУТ:

 Як да мяне падсялілі "стукача"

гэта будзе выглядаць як дэман-
страцыя ўласнай слабасьці.

– Слыш, не гані паражняк. Без 
цябе нявесела! – адказваю рэзка 
і раблю крок у ягоны бок.

Гэта прыносіць эфект. Ён яшчэ 
нешта мармыча, але ўжо ціха і не 
ваяўніча. Заснуць у той вечар я 
доўга ня мог".

На раніцу, паводле словаў 
журналіста, сусед пачаў мі рыц
ца. Назваўся Ігарам. Выявіў ся 
знаўцам турэмнага слэнгу і зако-
наў. Хоць, як запэўніваў, сам не 
сядзеў. Нібыта ад сяброў з ба-
гатым вопытам даведаўся пра 
турэмныя тонкасьці.

Потым у камеру пасадзілі 
24гадовага Кузю, падазравана-
га ў рабаўніцтве.

На наступны дзень Ігара вы
клікаюць. Вяртаецца з цыгарэтамі.

– Адвакат мне даў – тлу-
мачыць.

Кажа, што пракуратура вынес
ла пастанову аб ягоным арышце 
да суда. Бліжэйшымі днямі ён мае 
паехаць у гарадзенскую турму. Ён 
пачынае пераконваць, што Пачо-
буту лёгка апынуцца на свабодзе, 
варта толькі папрасіць прабачэнь-
ня ў Лукашэнкі.

"Калі ж ён падчас размовы за-
дае пытаньне, ці пісаў я артыкулы 
пад псеўданімам – усё становіцца 

ясна", – піша Пачобут. З таго мо-
манту ён толькі ўважліва слухае 
Ігара, не падаючы віду, што рас-
кусіў яго. А той тым часам пра-
цягвае абнадзейваць журналіста 
пра блізкую ўжо свабоду, прыга-
ворваючы час ад часу, як ён сам 
хоча дамоў.

Анджэй прызнае, што ў нечым 
такая тактыка спрацавала: "І хоць 
я яму кожны раз адказваю – я па-
еду ў турму, – у душы нараджа-
ецца надзея, якую я, як ні стара-
юся, не магу перамагчы". І ўсё 
ж ён не паддаўся і не папрасіў 
прабачэньня. Ігар мяняе такты-
ку. Пачынае раздаваць парады. 
Кансультуе Кузю. Таго неўзаба-
ве выклікаюць на допыт. Адтуль 
ён вяртаецца з навіной: напісаў 
яўку з павіннай за крадзеж. І гэта 
пры тым, што ніхто нават заяву ў 
міліцыю не пісаў.

"Так што Ігар ўсё ж такі нешта 
"высядзеў", – рэзюмуе Пачобут. 
Калі яго пакідаюць пад вартай, 
Ігар часова губляе да яго ціка
васьць і цалкам пераключаецца 
на іншага суседа. Распытвае 
Кузю, якая ў ягонай вясковай кра-
ме сігналізацыя, ці крадзе той там 
штосьці, а з працы што валачэ. 
Пляшка піва ці мех камбікорму 
для Ігара дробязі, піша журналіст, 
таму ён паўжартам пытае Кузю, ці 
"ёсьць на ім трупы". І тут аблом. 
Ігар расчараваны.

Пазьней Анджэй сустрэне ў 
турме Кузю і даведаецца, што Ігар 
выехаў на сьледчы эксперымент. 
У турму ён больш не вярнуўся.

Паводле "НН"

Даведка: Анджэя Пачобута судзілі па двух крымінальных арты-
кулах: 368 (частка І) – "абраза" і 367 (частка І) – "паклёп" у адносінах 
да Лукашэнкі. 5 ліпеня суд Ленінскага раёну прызнаў Анджэя Пачо-
бута вінаватым у паклёпе на адрас прэзідэнта Лукашэнкі і асудзіў 
на тры гады пазбаўленьня волі з адтэрміноўкай на 2 гады. Другое 
абвінавачаньне ў абразе прэзідэнта з журналіста было зьнятае за 
адсутнасьцю складу злачынства.

Анджэй ПАЧОБУТ.

